
Oddagrein

Lær av egnum royndum, Kaj
Reaktionera stýrið hjá Kaj Leo Jo­
hannesen, stýrt av Jørgen Niclasen, 
legði hart út í fjør við pensjónum og 
flatskatti.

Nú er tað Landsbankin, sum stend­
ur fyri skotum. Mikið politiskt stríð 
var upp gjøgnum sjeyti- og áttatiárini 
um at kjølfesta hendan stovnin, sum 
skal vera trygd og stýringsamboð 
soleiðis, at politiska skipanin skal 
kunna taka ábyrgdarfullar avgerð­
ir. Landsbankin og Hagstovan skulu 
verja áhugamálini hjá fólkinum.

Tað var formaður Fólkafloksins, 
Thorstein Petersen, ið sum tann 
fyrsti longu í fýratiárunum tosaði um 
føroyskan landsbanka. Fólkaflokkur­
in var eisini partur av samgonguni, 
sum í 1978 bar lógina ígjøgnum ting­

ið, og Jógvan Sundstein slóðaði eisini 
fyri, tá fyrsta innlánslógin varð sam­
tykt í 1992. Men flokkurin hevur nú 
saðlað um.

Nú skal Landsbankin klaskast 
undir ein almennan stovn, har hab­
ilitetskrøvini eru munandi lægri. 
Landsbankastjórin kann jú einki 
vinnuligt virksemi hava, meðan 
gjaldstovustjórin er rótaður upp í 
fleiri stór partafeløg og helst er meira 
løntur sum kapitalistur enn almenn­
ur stjóri.

Málið er greitt: Politikarar vilja 
ota seg fram at og vilja hava ræði á 
hesum stovnum og fænum hjá Sam­
haldsfasta, sum eru fleiri hundrað 
milliónir – og næsta stigið er uttan 
iva ALS. 

Eisini líkist hetta hevnd móti ávís­
um persónum, sum ikki altíð vilja 
ganga í takt við Jørgen Niclasen. 
Persónar, sum javnan tosa um at fáa 
marknaðarmekanismurnar at virka 
frítt, og sum mæla til at reka politikk­
in á eini sosial-liberalari kós.

Eins og við flatskattinum og for­
skattingini av pensjónini fara vit helst 
at hoyra samgongufólk og -flokkar 
siga seg vera ímóti hesum inntrivum. 
Men tey fara at atkvøða fyri kortini – 
sum trúgv atkvøðuneyt.

Kanska Kaj Leo Johannesen held­
ur tað sama sum Jørgen Niclasen. 
Men Jørgen førir bara fólkaflokspoli­
tikk. Tað ger løgmaður so eisini – eins 
og Jenis av Rana við aftur at bluffa.

Men Kaj Leo mátti vitað, hvussu 

týdningarmikið tað 
er at hava góð stýr­
ingsamboð fyri ikki 
at fara á heysin, 
tí hann hevur 
roynt tað í 
verki.

At geva 
politikarum 
alt valdið á 
f í g g j a r ke r v­
inum er ikki 
gott. Var tað gott, so hevði man gjørt 
tað í øðrum londum við. Hinveg­

in kann tað berast saman 
við eitt partafelag, har 

nevndarformaður og 
stjóri handla púra utt­
an yvirblikk og koyra 
felagið á heysin við 
stórum tapi fyri onn­
ur. Tá hevði verið 
gott, um ein óheftur 

stovnur var ímillum, 
sum kundi ávarað ímóti 

skeivum politiskum 
dispositiónum, ráðgivið og tryggjað 
fíggjarliga javnvág.

Tað heldur Edmund Jo­
ensen, sum als ikki er 

samdur við Kaj 
Leo Johannesen, 

floksformanni 
sínum. 

Við Ber­
l i n g s k e 

Tidende sig­
ur hann 
soleiðis:

 – Jeg 
vil gerne 
u n d e r ­
s t r e g e , 
at Sam­
b a n d s ­
partiet ik­
ke er enig 
med for­
manden. 

For parti­
et er det ikke 

en sag. Det er 
godt nok, som 

det er nu.
Edmund Joen­

sen sigur kortini, 
at merkir ikki, at alt 

stendur í 

stað:
– Der sker helde tiden 

en udvikling, sigur Edmund 
Joensen í danska blaðnum 
og vísir á, at Frøoyar ar­
beiða við at fáa limaskap í 
Norðurlandaráðnum, og at 
vit fegin vilja tosa við egn­
ari rødd í WTO í makrel­
málinum.

Edmund Joensen verður 
víðari endurgivin fyri at 
siga, at »rigsfællesskabet 
blev senest modernisert 
i 2005. Dengang sikrede 
eit stort politisk flertal, at 
hjemmestyreloven blev 
revideret, og at Færøerne 
formelt fik mere at skulle 
hava sagt i udenrigspolit­
iske spørgsmål.

– Man kan sige, at det, 
der angår os direkte uden­
rigspolitisk, er blevet vor­
es egen sag, sig­ u r 
hann við danska 
blaðið

Det er godt nok 
som det er nu...

– Eg eri borgarligur, konserv­
ativur og av bygd. Og eg elski 
gamla føroyska mentan.

Nakað soleiðis segði Bjørn 
Kalsø, mentamálaráðharri 
í kjakinum í Degi & Viku í 
gjárkvøldið, tá hann millum 
annað skuldi verja seg móti 
ákærum frá Kinnu Poulsen 
um, at hann er ein ómentaður 
mentamálaráðharri.

Grundarlagið fyri kjaki­
num var, at Bjørn Kalsø skýt­
ur upp at skerja játtanina 
til Mentanargrunnin við 20 
prosentum – ella 1,2 millión 
krónum.

Bjørn Kalsø skyldaði upp 
á raðfestingar og uppá, at 
ráðið hjá honum skal spara 
50 milliónir upp á nøkur ár 
til tess at fáa javnvág aftur á 
fíggjarlógina.

Sjálvandi snýr tað seg 
um raðfestingar. Politikkur 
er raðfestingar. Tað er upp­
gávan hjá mentamálaráð­
harranum at raðfesta eftir 
bestu sannføring. Tí tykist 
tað løgið, at Bjørn Kalsø ikki 
erliga og reiðiliga bara sigur, 
at hann velur altso samtíðar­
mentanina frá.

Honum dámar betri gamla 
mentan, føroyskan dans og 
træbátar. Hann hevur rað­
fest soleiðis, at í staðin fyri 
at skera øll yvir ein kamb, so 
velur hann at uppraðfesta 
okkurt og niðurraðfesta 
annað. Samtíðarlistin er tað, 
sum Bjørn Kalsø heldur vera 
minst vert og tí skal niður­
raðfestast mest.

Kinna Poulsen heldur, at 
hetta vísur, at Bjørn Kalsø er 

ein ómentaður mentamála­
ráðharri.

Tað hevði Bjørn Kalsø 
einki ímóti at hava sitandi á 
sær – tí hann er konservativ­
ur og av bygd

Sjónvarpsversturin fekk 
ikki svarið uppá, hvør grund­
tankin er aftan fyri avgerðina 
at skerja játtanina til Ment­
anargrunnin 20 prosent.

– Man Bjørn Kalsø hugsa 
– men ikki tora at siga – at 
stórur partur av hesum 
starvslønunum fara til fjant 
og fjas? 

Hevði hann sagt tað, so 
livdi hann upp til fordómar­
nar um, at vit hava eina reak­
tionera samgongu, sum slær 
hart niður á tey, sum ikki 
ganga í takt...

»Bjørn er ein ómentaður 
mentamálaráðharri...«

Eirikur Lindenskov
eirikur@sosialurin.fo

